













ជំពូក ៣​៖ ដំណាំស្រូវ និង​គ្រឿង​ទេស


មេរៀនទី ៧៖ ដំណាំស្រូវ មូល​ធន បំណុល និងភាពលំបាកតាមជនបទនៅក្នុងតំបន់អាស៊ីអាគ្នេយ៍ពីសតវត្សទី ១៩-ទី២០




“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។


Unit 3 Rice and Spice 
Lesson 4 The Spice Trade, European Domination and Regional Response 
ជំពូក ៣៖ ស្រូវ និងគ្រឿងទេស 
មេរៀនទី ៧៖ ដំណាំស្រូវ មូលធន បំណុល និងភាពលំបាកតាមជនបទនៅក្នុងតំបន់អាស៊ីអាគ្នេយ៍ពីសតវត្សទី ១៩-ទី ២០
	មុខ​វិជ្ជា៖
	ប្រ​វត្ដិ​វិទ្យា / សិក្សា​សង្គម

	ប្រធាន​បទ៖  
	មូលធន បំណុល និងភាពលំបាកតាមជនបទនៅក្នុងតំបន់អាស៊ីអាគ្នេយ៍ពីសតវត្សទី១៩-ទី២០៖
តើពួកឥណ្ឌា Chettiars មាន​កំ​ហុស​ក្នុងរឿង​ផ្ទេរ​កម្ម​សិទិ្ធ​ដីធ្លី​នៅ​ប្រទេសភូមាដែរ​ឬទេ?

	កម្រិត៖  
	អនុ​វិទ្យា​ល័យ

	គំនិតសំខាន់៖
	នៅក្រោមអាណានិគមនិយមអឺរ៉ុប ការដាំដុះស្រូវបានប្ដូរពីការដាំដុះសម្រាប់ការចិញ្ចឹមជីវិត មកជាការដាំដុះខ្នាតធំ សម្រាប់ការនាំចេញ។ ដោយសារតែមានវិបត្តិសេដ្ឋកិច្ចពិភពលោក ការធ្លាក់ចុះនូវតម្លៃស្រូវអង្ករ និងការមិនមានឆន្ទះរបស់រដ្ឋាភិបាលអាណានិគមក្នុងការប្រែគោលនយោបាយ ធ្វើឱ្យការផ្ទេរកម្មសិទ្ធិដីធ្លី និងភាពក្រីក្រនៅតាមទីជនបទក្នុងតំបន់អាស៊ីអាគ្នេយ៍មានការកើនឡើង។

	ទស្សនាទានគន្លឹះ៖
	​មូលធន
មូលធននិយម
ដំណាំសម្រាប់លក់
ការដាំដុះ
ការធ្លាក់ចុះសេដ្ឋកិច្ច
សកលភាវូបនីយកម្ម
អន្តរទំនាក់ទំនង
សេដ្ឋកិច្ចអន្តរជាតិ
ធនធានធម្មជាតិ
ការផ្គត់ផ្គង់ និងតម្រូវការ

	ចំ​នួន​វគ្គ និងម៉ោងបង្រៀន៖ 
	២ វគ្គ (១ វគ្គ មានរយៈពេលប្រហែល ៥០ នាទី)

	សម្ភារ​សិក្សា​ដែល​ត្រូវ​ការ៖  
	ឯកសារ​ និងលំហាត់សម្រាប់ចែកជូន

	ចំ​ណេះ​ដឹង​ត្រូវ​មាន​ជា​មុន៖
	សិស្សគួរតែបានរៀនរួចហើយអំពីមេរៀនទី ១៖​ វប្បធម៌ស្រូវ មេរៀនទី ៥៖ ប្រវត្តិគ្រឿងទេស ស្រូវ និងសេដ្ឋកិច្ចអាស៊ីអាគ្នេយ៍ និងមេរៀនទី ៦៖ ពាណិជ្ជកម្មគ្រឿងទេស ការត្រួតត្រារបស់អឺរ៉ុប និងការតបតវិញពីអ្នកម្ចាស់ស្រុក  ពោលគឺមានចំណេះដឹងអំពីវប្បធម៌ស្រូវ និងអន្តរទំនាក់ទំនងក្នុងតំបន់។

	គោលបំណងរបស់​មេរៀន៖
នៅពេលបញ្ចប់មេរៀននេះ សិស្សនឹងមាន​សមត្ថ​ភាព៖




	ចំ​ណេះ​ដឹង
	ជំ​នាញ
	ឥរិយាបថ

	១.	រៀបរាប់អំពីការកើនឡើងនៃការផ្ទេរកម្មសិទ្ធិដីធ្លីនៅក្នុងប្រទេសភូមា និងអំពីរបៀបដែលកសិករភូមាបាន​បញ្ចេញកំហឹងរបស់ពួកគេលើការបាត់បង់ដីធ្លីរបស់ខ្លួន ដោយ​សារ​អ្នក​ចងការប្រាក់នេះ (ជា​ពិសេសពួក Chettiars)។
២.	រៀប​រាប់ពីមូលហេតុផ្សេងទៀតដែលនាំឱ្យ​មាន​បញ្ហាក្នុង​ការ​ផ្ទេរ​ដី។
៣.	យល់​ដឹង​អំ​ពី​បញ្ហា​ជា​ច្រើនដែលនៅពីក្រោយបញ្ហាផ្ទេរសិទ្ធិដីធ្លីទាំង​នេះ។
	១.	ចូលរួមការសិក្សា​ឯកសារមរៀន ​និងការសម្ដែងតួជា​អ្នក​អង្កេត​ ដើម្បី​ពិនិត្យមើលទស្សនៈផ្សេងៗគ្នានៅពេលពួកគេកំពុងតែមាន​បញ្ហា​ចម្រូងចម្រាសគ្នា​។

	១.	យល់​ដឹងថាតើការអភិវឌ្ឍនៃឧស្សាហកម្មនាំចេញអង្ករនៅចុងសតវត្សទី១៩ និងដើមសតវត្សទី២០ គឺ​ជាអាវុធមុខពីរ។
២. បណ្ដុះចិត្តឱ្យ​យល់​ពីប្រវត្តិសាស្រ្ត និងយល់ពីលក្ខខណ្ឌនៃលទ្ធភាព និងជម្រើសដែលតួ​អង្គ​ក្នុង​ប្រវត្តិសាស្រ្តអាចយក​មក​ប្រើបាន។



	
​មេរៀន
	សកម្ម​ភាព​​បង្រៀន
	ឯកសារ
	សនិទាន​ភាព

	ផ្ដើម​មេរៀន
[១០ នាទី]

	១. 	សកម្មភាពទាញចំណាប់អារម្មណ៍៖ បិទ (បំពេញចន្លោះ) និងលំហាត់អំណានសន្និដ្ឋាន (អនុវត្តក៏បានអត់ក៏បាន)
១.១.	សិស្សអានលំហាត់ ១ ស្វែងយល់អំពីនិយមន័យនៃពាក្យគន្លឹះទាំងប្រាំពីរ ហើយបំពេញពាក្យទាំងនោះចូលទៅក្នុងចន្លោះនៅក្នុងអត្ថបទ។ (ចម្លើយនៃសកម្មភាពបិទបញ្ចប់៖ នាំចេញ 
ចំណាកស្រុក ទំនិញ ការធ្លាក់ចុះ រឹបអូស ម្ចាស់ដី កុប្បកម្ម)
១.២	ជម្រើស៖ បំពេញលំហាត់អំណានសន្និដ្ឋាន។ សិស្សដែលអាចមានសមត្ថភាព ត្រូវអានអត្ថបទ និងព្យាយាមយល់អំពីអត្ថន័យនៃពាក្យ “ការផ្ទេរសិទ្ធិដីធ្លី”។ សំណួរគន្លឹះសម្រាប់លំហាត់សន្និដ្ឋាន៖	
· នរណាជាម្ចាស់ដីដំបូងគេ? (កសិករក្នុងស្រុក)
· នរណាជាម្ចាស់ដីយ៉ាងតិចមួយភាគបីនៃទំហំដីនេះ? (Chettiars)
	· លំហាត់ ១
· ឯកសារ ១៖ ការកើនឡើងនូវឧស្សាហកម្មនាំចេញនៅក្នុងតំបន់អាស៊ីអាគ្នេយ៍
· ឯកសារ ២៖ ការបង្កើតឧស្សាហកម្មស្រូវនៅក្នុងប្រទេសឡាវ
	សកម្មភាពបិទបញ្ចប់នេះ លើកឡើងអំពីទស្សនៈទានគន្លឹះ និងវាក្យសព្ទចាំបាច់សម្រាប់ការយល់ដឹងគ្រប់ជ្រុងជ្រោយ និងផ្ដល់ឱកាសសម្រាប់ការវាយតម្លៃតាមដំណាក់កាល។


ការប្រើប្រាស់ការពន្យល់តិចតួចជួយឱ្យសិស្សយល់បានឆាប់។



	តួមេរៀន I 
[៤០ នាទី]
	២.	គ្រូបង្រៀនពន្យល់
· តាមការពិតទៅ សកលភាវូបនីយកម្មនៅក្នុងតំបន់អាស៊ីអាគ្នេយ៍ គឺមិនមែនជារឿងអ្វីដែលថ្មីនោះទេ។ នៅក្នុងផ្នែកដំបូងនៃជំពូកនេះ សិស្សបានសិក្សារួចមកហើយនូវរបៀបដែលតំបន់ៗនានាបានភ្ជាប់ទំនាក់ទំនងជាមួយនឹងបណ្ដាប្រទេសផ្សេងៗនៅលើពិភពលោកតាមរយៈការធ្វើជំនួញគ្រឿងទេស។
· មេរៀននេះ បានប្រើប្រាស់ការដាំដុះស្រូវ ធ្វើជាករណីប្រវត្តិសាស្ត្រនៃសកលភាវូបនីយកម្មក្នុងតំបន់អាស៊ីអាគ្នេយ៍នៅក្នុងសតវត្សរ៍ទី ១៩ និង២០ ធៀបនឹងការធ្លាក់ចុះនូវអាណានិគមនិយម និងមូលធននិយម។ តាមរយៈករណីប្រវត្តិសាស្ត្រនេះ សិស្សអាចបន្តស្វែងយល់អំពីសំណួរនានាដែលមានអំពីសកលភាវូបនីយកម្មក្នុងបរិបទសព្វថ្ងៃនេះ។
· នៅចុងសតវត្សរ៍ទី ១៩ និងដើមសតវត្សរ៍ទី ២០ ការអភិវឌ្ឍនៃឧស្សាហកម្មស្រូវ បានបង្ហាញអំពីរបៀបដែលសេដ្ឋកិច្ចអាស៊ីអាគ្នេយ៍មានការប្រែប្រួលខុសពីសតវត្សរ៍មុនៗ។ ម្យ៉ាងវិញទៀត តំបន់នោះក៏នៅតែមានទំនាក់ទំនងល្អជាមួយនឹងបណ្ដាប្រទេសផ្សេងៗនៅលើពិភពលោក និងបានឆ្លងកាត់ការអភិវឌ្ឍសេដ្ឋកិច្ចនិងសង្គមដ៏អស្ចារ្យមួយ។ នៅក្នុងតំបន់ទាំងមូល ជាពិសេសគឺដីគោក នៅក្នុងប្រទេសឡាវ ថៃ និងឥណ្ឌូឆៃណា បារាំង កសិករភាគច្រើនបានក្លាយជាកសិករធ្វើស្រែចម្ការ។ ពួកគេបង្កើតបានជារលកចំណាកស្រុកដ៏ធំមួយនៅក្នុងប្រទេស ដើម្បីទៅធ្វើស្រនៅក្នុងតំបន់ធំទូលាយថ្មីមួយ ឧទាហរណ៍​ជនជាតិឡាវបានប្ដូរទៅតាំងទៅកាន់តំបន់ដីសន្ដរទន្លេ Irrawaddy ជនជាតិថៃ និងវៀតណាមប្ដូរទីតាំងទោកាន់តំបន់ដីសណ្ដទន្លេមេគង្គ និងទន្លេក្រហម។ ត្រូវយកឧទាហរណ៍នៅក្នុងឯកសារ ១ និង ២ មកគាំទ្រ។
· ម្យ៉ាងវិញទៀត ប្រជាជាតិនៅអាស៊ីអាគ្នេយ៍មិនបានទទួលផលប្រយោជន៍ច្រើនពីកំណើនសេដ្ឋកិច្ចនេះទេ។ មួយផ្នែកដោយសារតែភាពមិនប្រាកដប្រជានៃសេដ្ឋកិច្ចនាំចេញ និងមួយផ្នែកទៀតដោយសារតែភាពទន់ខ្សោយនៃសេដ្ឋកិច្ចតំបន់អាស៊ីអាគ្នេយ៍។ ដំណាំស្រូវសម្រាប់នាំចេញបានភ្ជាប់កសិករទៅនឹងសេដ្ឋកិច្ចអន្តរជាតិដោយផ្អែកលើមូលធន ហើយពួកគេប្រហែលជាបានមើលស្រាលលើហានិភ័យដែលពាក់ព័ន្ធ។ ពួកកសិករបានខ្ចីប្រាក់យកមកទិញស្រូវពូជ ជី ឧបករណ៍កសិកម្មសំខាន់ៗ និងកម្លាំងពលកម្ម ព្រមទាំងសម្រាប់ចំណាយផ្ទាល់ខ្លួនក្នុងក្រុមគ្រួសារផងដែរ ដូចជាអាពាហ៍ពិពាហ៍ បុណ្យសព ពិធីបុណ្យសាសនា ។ល។ ការខ្ចីលុយពីអ្នកចងការប្រាក់ក្នុងស្រុក មានចិន ជនជាតិដើមនិងឥណ្ឌា ពួកគេបានយកដីរបស់ពួកគេទៅដាក់បញ្ចាំ។ ការខ្ជីប្រាក់នេះបានធ្វើឱ្យកសិករជាប់បំណុលគេ គឺស្ថិតក្នុងស្ថានភាពងាយរងគ្រោះ ហើយក៏បានធ្វើឱ្យស្រូវធ្លាក់ចុះ។ ពន្យល់បញ្ជាក់នៅក្នុងឯកសារពី ៣ ដល់ ៥ ។

៣.​	ការពិភាក្សា
៣.១ ប្រើប្រាស់ឯកសារ ៣ ដល់ ៨។ ត្រូវណែនាំឱ្យសិស្សអានអត្ថបទដោយប្រើប្រាស់សំណួរដូចខាងក្រោម៖
· ហេតុអ្វីបានជាការដាំដុះស្រូវដែលមានទាំងគុណវិប្បត្តិ និងគុណសម្បត្តិនោះកើនឡើងក្នុងប្រទេសឡាវ?
· ហេតុអ្វីបានជាអ្នកដាំដុះជួបបញ្ហាបំណុល?
· ហេតុអ្វីបានជាអ្នកដាំដុះខ្ចីប្រាក់ពី Chettiars?
· ហេតុអ្វីបានជាការកាន់កាប់ដីរបស់ Chettiars កើនឡើងដល់ ២៥ ភាគរយគិតត្រឹមឆ្នាំ ១៩៣៧?
· ហេតុអ្វីបានជាមានអារម្មណ៍មិនល្អចំពោះការកើនឡើងនៃ Chettiars និងការបាត់វត្តមានម្ចាស់ដី?

៤. 	គ្រូបង្រៀនពន្យល់
· អ្នកចងការប្រាក់ឥណ្ឌា (Chettiars) ត្រូវបានគេស្អប់ជាពិសេសនៅពេលតម្លៃអង្ករធ្លាក់ចុះក្នុងអំឡុងពេលមានវិបត្ដិសេដ្ឋកិច្ចនៅឆ្នាំ ១៩៣០ ហើយពួកគេបានចាប់ផ្តើមប្ដឹងរឹបអូសយកដី ដែលមានការជួយជ្រោមជ្រែងពីជនជាតិដើមភូមា  ចំពោះអ្នកមិនអាចសងបំណុលរបស់ខ្លួនបាន។ ជាលទ្ធផល Chettiars បានក្លាយជាម្ចាស់កម្មសិទិ្ធជិតមួយភាគបួននៃដីនៅភូមាក្រោម។
· ពេលនោះកសិករភូមាលែងមានកម្មសិទ្ធិដីធ្លីទៀតហើយ ហើយក៏បានក្លាយទៅជា “អ្នកជួលដី” ពីគេ ដើម្បីធ្វើដំណាំកសិកម្មរបស់ខ្លួនវិញ។ អ្នកចងការប្រាក់ទាំងនោះបានក្លាយទៅជា “ម្ចាស់ដីថ្មី” ដែលមិនដូចម្ចាស់ដីពីបុរាណទេ គឺពួកគេមិនបានរស់នៅទីជនបទនោះទេគឺពួកគេគ្រាន់តែទាញយកប្រាក់ចំណូលពីការជួលដីនេះ។ នៅឆ្នាំ១៩៣៩  ដីដាំដុះ៥៩%នៅក្នុងប្រទេសភូមាក្រោមត្រូវបានជួលឱ្យទៅកសិករទាំងនោះ ដែលបានបញ្ជាក់ពីភាពធ្ងន់ធ្ងរក្នុងការផ្ទេរសិទ្ធិដីធ្លីនៅក្នុងប្រទេសភូមា។
· បញ្ហាផ្ទេរសិទ្ធិដីធ្លីបានបង្កើតឱ្យមានបញ្ហាក្នុងសង្គមភូមា ដែលឈានទៅដល់កម្រិតកំពូល ហើយបណ្ដាលឱ្យបាតុកម្មប្រឆាំងឥណ្ឌាបានផ្ទុះឡើងនៅក្នុងតំបន់ភូមាក្រោម​។
· បញ្ជាក់បន្ថែមលើចំណុចនេះ ដោយប្រើឯកសារពី ៦ ដល់ ៨។

៥	ចំណុចត្រួតពិនិត្យ

៥.១ ឱ្យ​សិស្សគិត​ពិចារណាពីអ្វីដែលពួកគេបានរៀនរហូត​មកទល់ពេលនេះដោយឱ្យ​សិស្ស​បំពេញតារាងនៅក្នុង​លំ​ហាត់ ២ ប្រមូល​យក​ចម្លើយពីសិស្ស ដើម្បីជួយឱ្យ​ពួកគេពង្រឹងនូវអ្វីដែលពួកគេបានរៀននៅ​ខាង​ដើម។
៥.២ សង្ខេបមេរៀន៖
· របបសេដ្ឋកិច្ចមុនអាណានិគមបែបជំនាន់ចាស់ ដែលអ្នកស្រុកបានយកមកប្រើ ហើយក៏បានក្លាយជាផលប្រយោជន៍សម្រាប់ប្រជាជាតិឧស្សាហូបនីយកម្មនៃលោកខាងលិច។
· ជាលទ្ធផល សេដ្ឋកិច្ចអាស៊ីអាគ្នេយ៍ លែងមានទ្រង់ទ្រាយតូចដូចមុន ដែលមានភាពស្វយ័ត ឬឯករាជ្យនោះទៀតទេ ការនាំចេញដែលមានជាលក្ខណៈសេដ្ឋកិច្ចទាក់ទងគ្នាទៅវិញទៅមកក៏កាន់តែរីកធំឡើង ទៅតាមអំណាចសេដ្ឋកិច្ចនៅតាមតំបន់ផ្សេងៗទៀតក្នុងពិភពលោក ជាពិសេសនៅភាគខាងលិច។ 
· ក្នុងនាមជាអ្នកផ្គត់ផ្គង់វត្ថុធាតុដើម និងផលិតផលសំខាន់ៗ តំបន់អាស៊ីអាគ្នេយ៍គឺជាតំបន់ដែលងាយនឹងរងគ្រោះដោយសារអតិផរណាតម្លៃផលិតផលនៅក្នុងទីផ្សារសកល។ សេដ្ឋកិច្ចតំបន់អាស៊ីអាគ្នេយ៍ពឹងផ្អែកភាគច្រើនលើផលិតផលចំនួនមួយ ឬពីរប៉ុណ្ណោះ ដូច្នេះអតិផរណាតម្លៃនៃផលិតផលបានវាយប្រហារបណ្ដាប្រទេសក្នុងតំបន់អាស៊ីអាគ្នេយ៍យ៉ាងខ្លាំង។
៥.៣	បង្ហាញផ្នែកបន្ទាប់ទៀតនៃមេរៀន ដោយប្រាប់សិស្សថាពួកគេនឹងរៀនបន្ថែមទៀតអំពីការផ្លាស់ប្ដូរម្ចាស់ដីនៅក្នុងប្រទេសភូមា និងស្គាល់ឥទ្ធិពល ព្រមទាំងតួអង្គផ្សេងៗនៅពីក្រោយបញ្ហ​នេះ។​
៥.៤ 	កំណត់សិស្សដែលនឹងចូលរួមក្នុងការសម្ដែង និងបែងចែកកាតសម្ដែង ឯកសារ ៩ និង ១០  ដើម្បីឱ្យពួកគេអាចត្រៀមខ្លួនសម្រាប់ការសម្ដែងបាន។ លើកទឹកចិត្តឱ្យសិស្សស្វែងរកព័ត៌មាន។
សម្គាល់៖ ការសម្ដែងចែកចេញជាពីរវគ្គ។ វគ្គទីមួយគឺរវាងអ្នកដាំដុះជនជាតិឡាវ និងអ្នកចងការ Chettiar។ វគ្គទីពីរគឺនិយាយអំពីមន្ត្រីរដ្ឋាភិបាលអាណានិគមអង់គ្លេស ម្នាក់ជាអ្នកជួញដូរអឺរ៉ុប និងម្ចាស់ដីជនជាតិឡាវ។  ជ្រើសរើសសិស្សដែលអាចសម្ដែងជាអ្នកដាំដុះជនជាតិឡាវ និងអ្នកចងការ Chettiar បន្ថែមមាន។
	· ឯកសារ ១
· ឯកសារ ២
· ឯកសារ ៣៖ ការអង្កេតមើលរបស់ប្រវត្តិវិទូអំពីរបៀបពង្រីកការដាំដុះស្រូវគឺមានទាំងផលវិជ្ជមាន និងអវិជ្ជមានសម្រាប់ប្រទេស
· ឯកសារ ៤៖ ការពន្យល់របស់ប្រវត្ដិវិទូអំពីមូលហេតុដែលបំណុលចេះតែកើតឡើង
· ឯកសារ ៥៖ ការពន្យល់របស់​ប្រវត្តិវិទូ​មួយ​រូបអំពីមូលហេតុដែល​នាំ​ឱ្យពួក​កសិករ​ខ្ចីប្រាក់ពីពួក​ឥណ្ឌា Chettiars








· ឯកសារ ៣ – ៨ 


































































· លំហាត់ ២៖ ចំណុចពិនិត្យ
· ឯកសារ ៩៖ ការចូលរួមរបស់ Chettiar មុនពេលឆ្នាំ ១៨៨០
· ឯកសារ ១០៖ របៀបដែលរបបអាណានិគមនិយមអង់គ្លេសលើកកម្ពស់ការអភិវឌ្ឍសេដ្ឋកិច្ច ពីឆ្នាំ ១៨៨០ មក។ 
















	ការប្រើឯកសារ​មេរៀនបន្ថែមលើ​ការ​ពន្យល់របស់គ្រូ​អាចឱ្យ​សិស្ស​យល់​ព័ត៌​មាន​បាន​កាន់​តែ​ល្អប្រសើរជាងមុន។

ប្រើតារាង​លំ​ហាត់​ ៣-២-១ នៅ​ត្រង់
​ចំ​ណុច​ត្រូវ​ត្រួត​ពិនិត្យអាច​ជួយសិស្សពង្រឹងចំ​ណេះ​ដឹងបានមក​ពីមេរៀនដំបូង និងកំណត់បរិបទសម្រាប់ផ្នែកទីពីរនៃមេរៀននេះ។
 

	
តួមេរៀន I [៣៥ នាទី]
	៦.១ ការសម្ដែងទី ១
៦.១	ចែកលំហាត់ ៥​ ដល់សិស្ស។
៦.២	សិស្សដែលដើរតួជាអ្នកដាំដុះជនជាតិឡាវ និងជាអ្នកចងការប្រាក់ Chettiar  ​ត្រូវឡើងមកក្ដារខៀន។ ទុកពេលឱ្យពួកគេអានសាច់រឿង និងសម្របខ្លួនទៅនឹងស្ថានភាពនោះ ហើយលើកទឹកចិត្តតួអង្គនៅក្នុងលំហាត់ ៣ ប្រសិនបើពួកគេមិនធ្លាប់បានសម្ដែងមុនគេ។
៦.៣	ណែនាំតួអង្គសម្ដែងទៅកាន់សិស្សផ្សេងទៀត ហើយប្រាប់សិស្សទាំងអស់ថា ពួកគេនឹងត្រូវសម្ភាសន៍ជាមួយនឹងអ្នកដាំដុះជនជាតិឡាវ និងអ្នកចងការប្រាក់ Chettiar។​ ត្រូវបញ្ជាក់ថា ពួកឥណ្ឌា Chettiar មិនមែនជាអ្នកចងការប្រាក់តែមួយក្នុងនៅក្នុងប្រទេសឡាវឡើយ។ នៅក្នុងប្រទេសឡាវក៏មានអ្នកចងការប្រាក់ជនជាតិ ចិន និងឡាវខ្លួនឯងផងដែរ។
៦.៤	សិស្សគិតអំពីសំណួរចំនួនបី ដែលពួកគេចង់សួរទៅកាន់តួអង្គទាំងពីរ។ ឧទាហរណ៍អំពីសំណួរមានដូចខាងក្រោម៖
	តើមានហេតុផលផ្សេងអ្វីខ្លះដែលអ្នកចង់ខ្ចីប្រាក់? តើការខ្ចីប្រាក់មានហានិភ័យដែរទេ? តើនរណាជាអ្នកមានហានិភ័យ? ហេតុអ្វីបានជាអ្នកចងការប្រាក់ និងអ្នកខ្ចីត្រូវប្រឈមនឹងហានិភ័យ?
៦.៥	ពិភាក្សាអំពីឯកសារ ៩ និង ១០។ ណែនាំសិស្សឱ្យដឹងអំពីរបៀបដែលការឱ្យខ្ចីប្រាក់របស់ពួក Chettiars មានការប្រែប្រួលនៅជុំវិញអំឡុងទសវត្សរ៍ឆ្នាំ ១៨៨០។ ពួកគេអាចសួរសំនួរនេះនៅក្នុងអំឡុងពេលសម្ដែងបាន។
៦.៦ ចាប់ផ្ដើមសម្ភាសន៍ សម្របសម្រួលសកម្មភាព និងអន្តរាគមន៍នៅពេលចាំបាច់។
៦.៧ ក្រោយបញ្ចប់សកម្មភាព ឱ្យសិស្សឆ្លើយអំពីអ្វីដែលពួកគេបានរៀន
៦.៨ សង្ខេបព័ត៌មានពីការសម្ដែង៖
· ការបង្កើតឧស្សាហកម្មស្រូវអង្គ ធ្វើឱ្យការដាំដុះស្រូវមានការកើនឡើងខ្លាំង ទាក់ទាញអ្នកដាំដុះស្រូវជនជាតិឡាវ ដែលមិនបានដឹងថាការដាំដុះស្រូវសម្រាប់នាំចេញអាចភ្ជាប់ពួកគេទៅនឹងសេដ្ឋកិច្ចអន្តរជាតិ អាចនាំឱ្យពួកគេរងគ្រោះដោយសារអតិផរណាតម្លៃ។
· មុនទស្សវត្សរ៍ឆ្នាំ ១៨៨០ ពួកឥណ្ឌា Chettiar បានផ្ដល់ហិរញ្ញប្បទានផលិតកម្មកសិកម្ម តាមរយៈការផ្ដល់ប្រាក់កម្ចីដល់អ្នកចងការប្រាក់ក្នុងតំបន់ ដែលផ្ដល់កម្ចីទៅឱ្យអ្នកដាំដុះក្នុងអត្រាការប្រាក់ខ្ពស់។ ពួកគេផ្ដល់ប្រាក់កម្ចីដោយផ្ទាល់ទៅកាន់អ្នកដាំដុះមានចំនួនតិចតួចណាស់។ នៅពេលដែលរបបអាណានិគមអង់គ្លេសណែនាំប្រព័ន្ធកាន់កាប់ដីថ្មី ពេលនោះមានតម្រូវការច្រើនលើឥណទានកសិកម្ម។
· ប្រើប្រាស់ឯកសារ ៩ និង ១០ ដើម្បីគាំទ្រការពន្យល់ខាងលើ។ 

៧. ការសម្ដែងទី ២
៧.១ បែងចែកសិស្សជាក្រុមដែលមានគ្នាបួននាក់
៧.២	ក្រុមនីមួយៗត្រូវទទួលបានលំហាត់ ៤ មួយច្បាប់។ សិស្សម្នាក់ៗនៅក្នុងក្រុមនីមួយៗត្រូវអានឯកសាររបស់ខ្លួន (តួអង្គ A ដល់ D) ក្រៅពីសិស្សបីនាក់ផ្សេងទៀត។ ក្រុមនីមួយៗ ត្រូវធ្វើបញ្ជីថាតើនរណាយល់ស្របជាមួយនរណា ហើយហេតុអ្វី បន្ទាប់មកត្រូវត្រៀមចែករំលែកបញ្ចីនេះទៅកាន់សិស្សទាំងអស់ ។
៧.៣ បង្កើតសាច់រឿងសម្រាប់សិស្សក្នុងថ្នាក់ ដោយពន្យល់ថា រដ្ឋាភិបាលអាណានិគមអង់គ្លេសដឹងអំពីគ្រោះថ្នាក់នៃការផ្ទេរសិទ្ធិដីធ្លី និងចង់អនុវត្តច្បាប់ដើម្បីគ្រប់គ្រងលើបញ្ហាទាំងនេះ។ ប៉ុន្តែ ក៏មានកត្តាផ្សេងដែលមានចេតនាផ្ទុយពីនេះផងដែរ ដោយសារតែហេតុផលផ្សេងៗ។ សិស្សនឹងសួរតួអង្គថាតើហេតុអ្វីបានជាពួកគេមិនយល់ស្របចំពោះច្បាប់ទាំងនេះ។
៧.៤ ចាប់ផ្ដើមសម្ដែង សម្របសម្រួលសកម្មភាព និងអន្តរាគមន៍នៅពេលចាំបាច់។
៧.៥ ក្រោយបញ្ចប់សកម្មភាព ឱ្យសិស្សឆ្លើយអំពីអ្វីដែលពួកគេបានរៀន។
៧.៦ សង្ខេបព័ត៌មានសំខាន់ពីការសម្ដែង៖
· នៅក្នុងករណីជាក់ស្ដែង រដ្ឋាភិបាលអាណានិគម មិនមានលទ្ធភាព មានភាពស្ទាក់ស្ទើរ ឬមិនមានឆន្ទះក្នុងការចាត់វិធានការក្នុងការកាត់បន្ថយភាពប្រឈមរបស់អ្នកធ្វើស្រែចម្ការទៅនឹងសេដ្ឋកិច្ចអន្តរជាតិឡើយ ដោយសារតែវិធានការនេះអាចធ្វើឱ្យមានគ្រោះថ្នាក់ដល់ឧស្សាហកម្មស្រូវ។ ឧទាហរណ៍ នៅក្នុងប្រទេសឡាវ រោងម៉ាស៊ីនកិនស្រូវរបស់ជនជាតិអង់គ្លេស បន្តរក្សាតម្លៃស្រូវឱ្យនៅទាប ដើម្បីបង្កើតប្រាក់ចំណេញ។
· រដ្ឋបាលអាណានិគមជាច្រើននៅក្នុងតំបន់អាស៊ីអាគ្នេយ៍ ក៏មានភាពស្ទាក់ស្ទើរក្នុងការធ្វើពិពិធកម្មសេដ្ឋកិច្ចផ្សេងក្រៅពីផលិតផលចម្បងនេះដែរ ឧទាហរណ៍ដូចជារោងចក្រជាដើម ដោយសារតែការបង្កើតវិស័យនេះអាចនឹងធ្វើឱ្យមានការប្រកួតប្រជែងសម្រាប់រោងចក្រផលិតនៅអឺរ៉ុប។
	




· លំហាត់ ៣៖ សកម្មភាពសម្ដែង ១ - ប័ណ្ណតួ (សម្រាប់សិស្សដែលដើរតួនៅក្នុងការសម្ដែង ១) 
· លំហាត់ ៤៖ សកម្មភាពសម្ដែង ២ - ប័ណ្ណតួ (សិស្សដែលដើរតួនៅក្នុងការសម្ដែង ២)
· លំហាត់ ៥៖ ការបោះបង់ដីធ្លីក្នុងប្រទេសភូមា, តើជាកំហុសរបស់អ្នកមានទ្រព្យនៅឥណ្ឌាឫ? (សម្រាប់សិស្សទាំងអស់)
	

	បញ្ចប់​​មេរៀន
[១៥ នាទី]
	៨. ការគិតពិចារណា
៨.១ 	សិស្សត្រូវអានដ្យាក្រាមផ្ទាំងទឹកកកនៅលើលំហាត់ ៦។
៨.២	ពន្យល់ថាមានមូលហេតុជាច្រើននៅពីក្រោយ ដែលធ្វើឱ្យព្រឹត្តិការណ៍នេះកើតឡើង។ អ្វីដែលយើងមើលឃើញនៅលើផ្ទៃទឹក គឺគ្រាន់តែជាចុងផ្ទាំងទឹកកកប៉ុណ្ណោះ។ ជាធម្មតា មូលហេតុធំៗជាច្រើនអាចនឹងពី “ក្រោមផ្ទៃខាងលើ” ដែលអាចពិបាកនឹងស្រាវជ្រាវដឹងមុន។
៨.៣ សិស្សបំពេញដ្យាក្រាមផ្ទាំងទឹកកក ហើយសម្រេចថាតើគួបន្ទោសជនជាតិឥណ្ឌា Chettiars ដែរទេពាក់ព័ន្ធនឹងរឿងការផ្ទេរសិទ្ធិដីធ្លីទៅក្នុងប្រទេសឡាវ ផ្អែកលើឯកសារដែលបានបង្ហាញ និងព័ត៌មានដែលទទួលបានពីសកម្មភាពសម្ដែង។ សួរឱ្យសិស្សឆ្លើយ​។
៨.៤	សរុបសេចក្ដីអ្វីដែលសិស្សបានសិក្សា និងឱ្យពួកគេបំពេញ
លំហាត់ ៧។



	· លំហាត់ ៦៖ សរុបព័ត៌មានដោយប្រើប្រាស់ដ្យាក្រាមផ្ទាំងទឹកកក
· លំហាត់ ៧៖ ការគិតពិចារណា 
	ការប្រើប្រាស់ដ្យាក្រាមទឹកកក ជួយបង្កើនការយល់ដឹងរបស់សិស្សអំពីកត្តាជាច្រើន ដែលបង្កើតឱ្យមានបញ្ហាផ្ទេរសិទ្ធិដីធ្លី។ ការមើលរូបភាពផ្ទាំងទឹកកក ជួយឱ្យសិស្សចងចាំអំពីសារៈសំខាន់នៃការសិក្សាស៊ីជម្រៅអំពីជាងអ្វីដែលនៅផ្ទៃខាងលើ ដើម្បីស្វែងយល់កាន់តែច្បាស់អំពីហេតុការណ៍ក្នុងពេលអតីតកាល (ឬបច្ចុប្បន្នកាល)។

ប្រើប្រាស់លំហាត់គិតពិចារណា ជួយឱ្យគ្រូបង្រៀនយល់ដឹងអំពីការយល់ដឹងរបស់សិស្សអំពីរបៀបដែលការអភិវឌ្ឍឧស្សាហកម្មនាំស្រូវចេញនៅក្នុងចុងសតវត្សរ៍ទី ១៩ និងដើមសតវត្សរ៍ទី ២០ គឺជាអាវុធមុខពីរ។​ វាក៏អាចជួយឱ្យគ្រូបង្រៀនវាយតម្លៃថាតើសិស្សដឹងអំពីទស្សនៈផ្សេងៗនៅពេលដោះស្រាយបញ្ហាជជែកពិភាក្សាឬយ៉ាងណា






ជំពូក ៣៖ ស្រូវ និងគ្រឿងទេស 
មេរៀនទី ៧៖ ដំណាំស្រូវ មូលធន បំណុល និងភាពលំបាកតាមជនបទនៅក្នុងតំបន់អាស៊ី
អាគ្នេយ៍ពីសតវត្សទី១៩-ទី២០














មេរៀនទី ៧៖ ដំណាំស្រូវ មូល​ធន បំណុល និងភាពលំបាកតាមជនបទនៅក្នុងតំបន់អាស៊ីអាគ្នេយ៍ពីសតវត្សទី១៩-ទី២០


ឯកសារ និងលំហាត់





សន្ទានុក្រម
Chettiars: ជាក្រុមជនអន្តោប្រវេសន៍ Tamil មកពី Chettinad ប្រទេសឥណ្ឌា ដែលភាគច្រើនគឺជាអ្នកចងការប្រាក់ ដែលផ្ដល់កម្ចីទៅឱ្យកសិករនៅក្នុងតំបន់ដីសណ្ដរអ៊ីរ៉ាវាឌី។ ពាក្យនេះក៏ជា​ឋានៈ​ក្នុង​វិស័យ​ពាណិជ្ជ​កម្ម ជា​​វណ្ណះដែល​មាន​ដី​កសិកម្ម និងម្ចាស់ដីជាច្រើននៅភាគខាងត្បូងប្រទេសឥណ្ឌា ជា​ពិសេស​នៅក្នុងរដ្ឋតាមីលណាឌូ និងរដ្ឋ Kerala។
សម្បក Cinchona ៖ Cinchona ជាដើមឈើមួយប្រភេទ ដែល​គេយកសំ​បក​ដើមរបស់​វា​មក​ផ្សំ​ធ្វើ​ថ្នាំ។

រាជាធិបតេយ្យរដ្ឋធម្មនុញ្ញ៖ រាជាធិបតេយ្យដែលគោរពតាមរដ្ឋធម្មនុញ្ញ (ច្បាប់ជាតិ)
Copra ៖ ជា​សាច់ដូងហាល​ស្ងួតដែលត្រូវបានគេ​យក​មក​ប្រើដើម្បីចម្រាញ់​យកប្រេងដូង។
Coup d’état: ការដណ្ដើមអំណាចពីរដ្ឋដោយក្រុមប្រជាជនមួយក្ដាប់តូច ជាទីទៅគឺពួកអភិជន​។
ការធ្លាក់ចុះធ្ងន់ធ្ងរ៖ វិប្បត្តិសេដ្ឋកិច្ចសកលនៅក្នុងទស្សវត្សឆ្នាំ ១៩៣០ ដែលបានធ្វើឱ្យសកម្មភាពអាជីវកម្ម និងតម្រូវការទំនិញធ្លាក់ចុះ។
ដើមគ៖ ដើមឈ្មម្យ៉ាងដែលដាំដុះសម្រាប់យកសរសៃគ្រាប់ដំណាំ។ គេហៅម្យ៉ាងទៀតថា “Java cotton”  គេយកដើមរបស់វាទៅញាត់ធ្វើជាពូក ខ្នើយឱប  គ្រឿងសិង្ហារឹមពូកខ្នើយ ជាដើម​។ 

រ៉ង់ហ្គោន (Rangoon) ៖ ជា​ ឈ្មោះដើម​របស់​អតីតទីក្រុង Yangon ប្រទេសមីយ៉ាន់ម៉ា។

Sisal ៖ ជារុក្ខជាតិមួយប្រ​ភេទ ដែល​ជាតិសរសៃរបស់វាត្រូវបានប្រើសម្រាប់វិញ​ធ្វើខ្សែ កិន​ធ្វើក្រដាស ក្រណាត់។ល។

កសិកម្មចិញ្ចឹមជីវិត៖ កសិករខ្នាតតូចដើម្បីចិញ្ចឹមគ្រួសារ ជាជាងយកទៅលក់ដើម្បីរកប្រាក់ចំណេញ។
Wall Street Crash (1929)​៖ ការជាប់គាំងនៅក្នុងទីផ្សារភាគហ៊ុនក្នុងទីក្រុងញូវយ៉ក និងធ្វើឱ្យមានការធ្លាក់ចុះធ្ងន់ធ្ងរ។


ឯកសារ​ ១ - ការកើនឡើងនៃឧស្សាហកម្មនាំចេញនៅក្នុងតំបន់អាស៊ីអាគ្នេយ៍
នៅឆ្នាំ ១៩៤០ តំបន់អាស៊ីអាគ្នេយ៍បាន​ផ្គត់​ផ្គង់​​ស្ទើរ​តែ​ទាំង​ស្រុងនូវ​ផលិត​ផល​​កៅស៊ូ ធ្មៃ ម្រេច សំបកឈើ cinchona និងដើម​មៃសាក់ ដល់​ពិភព​លោក​ទាំង​មូល ​បីភាគបួននៃដំឡូងមីនិងដូង ច្រើនជាងពាក់កណ្តាលនៃប្រេងដូង ច្រើនជាងមួយភាគបីនៃសរសៃ​រុក្ខ​ជាតិ ព្រម​ទាំងស្ករ ស័ង្កសី តែ ថ្នាំជក់ គ្រឿងទេស ជ័រឈើធម្មជាតិ ជ័រនិងជាតិខ្លាញ់ ប្រេង ដែក ម៉ង់ហ្គាណែស និងក្រូមីញ៉ូម។

ប្រភព៖ Pluvier, Jan. 1974. Southeast Asia: From Colonialism to Independence. Kuala Lumpur; New York: Oxford University Press.


ឯកសារ ២ - ការអភិវឌ្ឍវិស័យស្រូវអង្ករនៅក្នុងប្រទេសភូមា
ដោយសារ​តម្រូវការអង្ករពី​ប្រទេសភូមាកាន់តែកើនឡើង​ខ្លាំងជាលំដាប់សម្រាប់​​នាំ​ចេញទៅ​កាន់​តំបន់អឺរ៉ុប និងតំបន់ដ៏​ទៃ​ទៀត​ក្នុង​ពិភព​លោក សេដ្ឋកិច្ចតំបន់ដីសណ្ត Irrawaddy មាន​ការ​កើនឡើងយ៉ាងលឿននៅពាក់កណ្តាលសតវត្សទីដប់ប្រាំបួននេះ។ រវាងពាក់កណ្តាល​ឆ្នាំ១៨៥០ និង១៩០០ ផ្ទៃ​ដី​ស្រែប្រ​មាណ ៥ លានហិចតាបន្ថែមទៀតនៅ​ភូ​មា​ក្រោម​ត្រូវបាន​យក​មក​ធ្វើ​ស្រែទាំង​អស់ ហើយបរិមាណ​​អង្ករនាំ​ចេញ​ពី​ប្រទេស​ភូមា​ប្រ​ចាំ​ឆ្នាំបានកើនឡើងពី​តិច​ជាង​ពីររយពាន់តោនដល់​ជាងពីរលានតោន។ កំណើននេះបានមក​ដោយ​សារ​តម្លៃស្រូវ​បានកើន​ឡើង​ជា​លំដាប់​ ពី ​៤៥ Rs​. ​ដល់ ៩៥ Rs. ក្នុង​មួយ​រយ​ (៤៦ lb.)​​ កញ្ជើ​នៅរដ្ឋធានីរ៉ង់ហ្គូន។


វាក្យសព្ទ
	
ជាលំដាប់៖ ជាប្រចាំ

ប្រភព៖ Adas, Michael. 1974. ‘Immigrant Asians and the Economic Impact of European Imperialism: The Role of the South Indian Chettiars in British Burma’. The Journal of Asian Studies Vol. 33, លេខ 3 ខែមេសា, ទំព័រ 385-401.

ឯកសារ​ ៣ - អង្កេតមើលរបស់ប្រវត្តិវិទូអំពីរបៀបពង្រីកការដាំដុះស្រូវគឺមានទាំងផលវិជ្ជមាន និងអវិជ្ជមានសម្រាប់ប្រទេសភូមា។
ប្រទេសនេះកាន់តែមាន​វិបុល​ភាព​​ ដែល​កាន់​តែ​មានអំ​​ណោយ​ផល​ល្អបន្ថែមទៀត​ចំពោះសេដ្ឋកិច្ចនៃប្រ​ទេសភាគខាងលិច ដោយ​ប្រើប្រាស់ទីផ្សារអឺរ៉ុប និងសហគ្រាស ខណៈពេលដែលប្រ​ជា​ពល​រដ្ឋ​នៅតែមានភាព​ក្រីក្រ និងពិត​ជា​គ្មាន​សមត្ថភាពគ្រប់​គ្រាន់​ក្នុង​ការគ្រប់គ្រង​កម្លាំងសេដ្ឋកិច្ចដ៏​ធំធេង​ ដែល​មាន​ឥទ្ធិ​ពលយ៉ាងខ្លាំង​លើ​ពួក​គេ។



វាក្យសព្ទ 	

បន្ថែម៖ អ្វីមួយដែលបន្ថែម	
អំណោយផល៖ សំបូរ

ឯកសារ​ ៤ - ការពន្យល់របស់ប្រវត្ដិវិទូអំពីមូលហេតុដែលបំណុលចេះ​តែកើតឡើង ។
មូល​ហេតុសំខាន់ជាង​គេបំផុតនៃ​ការ​បាត់​បង់​ដី​ស្រែ​នោះ គឺបណ្ដាល​មក​ពី​កសិករមាន​បំណុលកាន់​​តែ​ច្រើន​ៗឡើង ដែល​ច្រើន​លើស​ពីសមត្ថភាពរបស់ពួកគេអាចសងត្រឡប់ទៅ​វិញ។​ ការ​ជំ​ពាក់​បំ​ណុល​គេ​ច្រើន​វ័នក​នេះ បណ្ដាល​មក​ពី​មូល​ហេតុ​មួយ​ចំ​នួន ដូចជាខ្វះបទពិសោធន៍ និងភាព​ល្ងង់ខ្លៅនៃអ្នកខ្ចីប្រាក់​គេ ដែល​រង​គ្រោះ​ដោយ​សារការផ្លាស់ប្តូរឆាប់រហ័សពេក គឺពីកសិកម្មចិញ្ចឹមក្រ​ពះ ទៅ​ជា​សេដ្ឋកិច្ចសាច់ប្រាក់ ហើយ​កាលៈទេសៈមិន​សូវ​ល្អ​មួយ​ចំ​នួន​ក៏​បាន​កើតឡើងដល់អ្នកខ្ចី ដូចជាគ្រោះ​រាំងស្ងួត ទឹកជំនន់ សត្វល្អិត ជម្ងឺ និងសត្វ​គោ​ក្រ​បី​ក៏​មាន​ជម្ងឺ នៅ​មាន​ការ​យក​ប្រាក់កម្ចីនោះ​មក​ប្រើប្រាស់សម្រាប់គោលបំណងផ្សេង​ៗ​ទៀត ដូចជាពិធីបុណ្យប្រពៃណី ការប្រើប្រាស់ប្រាក់កម្ចីសម្រាប់បណ្តាក់ទុនដ៏​ប្រថុយប្រថាន ក៏​បាន​ទទួលបរាជ័យ និងកាលៈទេសៈមិនអំណោយផលដែលស្ថិតនៅក្រោមការផ្តល់ប្រាក់កម្ចីដោយយក​លុយ​​ដែល​មាន​អត្រាការប្រាក់ខ្ពស់ហួសហេតុ ព្រម​ទាំង​អ្នក​ចងការប្រាក់តែង​មាន​ទម្លាប់ផ្ដល់​ឱ្យ និងលើកទឹកចិត្តឱ្យ​អ្នកខ្ចី​អាចយក​លុយ​បាន​ច្រើនៗ​គឺ​ស្ទើរ​តែ​ស្មើ​ទៅ​នឹង​តម្លៃ​ដី​របស់ពួក​គេ​ទៅ​ហើយ ដែល​គេ​បាន​យក​មក​ដម្កល់​ដើម្បី​ធានាសម្រាប់ប្រាក់កម្ចី។

ប្រភព៖ Cady, John Frank. 1958. A History of Modern Burma. Ithaca, NY, Cornell University Press.

វាក្យសព្ទ

កើតឡើង៖ កើតឡើង
សេដ្ឋកិច្ចសាច់ប្រាក់៖ ប្រព័ន្ធសេដ្ឋកិច្ចដែលប្រតិបត្តិការហិរញ្ញវត្ថុត្រូវបានអនុវត្តដោយសាច់ប្រាក់/លុយ
គ្រោះ​រាំងស្ងួត៖ រយៈពេលមានភ្លៀងតិច ឬគ្មានភ្លៀងតែម្ដង ដែលនាំឱ្យខ្វះទឹក
ការ​ជំ​ពាក់​បំ​ណុល៖ ជំពាក់លុយគេ
បណ្តាក់ទុនដ៏​ប្រថុយប្រថាន៖ ការវិនិយោគដ៏គ្រោះថ្នាក់
សេដ្ឋកិច្ចចិញ្ចឹមក្រពះ៖ សេដ្ឋកិច្ចមិនមែនជាប្រាក់ ដែលពឹងផ្អែកលើធនធានធម្មជាតិដើម្បីផ្ដល់តម្រូវការមូលដ្ឋាន តាមរយៈការប្រមាញ់សត្វ ការប្រមូលទិន្នផលព្រៃឈើ។

ប្រភព៖ Cady, John F. 1946. ‘Economic Development in Burma’. Far Eastern Survey, Vol. 15, No. 1 (Jan. 16, 1946), pp. 1-4. 

ឯកសារ​មេរៀន ៥ - ការពន្យល់របស់​ប្រវត្តិវិទូ​មួយ​រូបអំពីមូលហេតុដែល​នាំ​ឱ្យពួក​កសិករ​ខ្ចីប្រាក់ពីពួក​ឥណ្ឌា Chettiars
ជួនកាលកសិករ​​ខ្ចីប្រាក់ដោយភាព​ឆោត​ល្ងង់របស់​ខ្លួន ​ពីព្រោះគាត់ត្រូវការសាច់ប្រាក់សុទ្ធ និន​មិនមានជម្រើសល្អ​អ្វី​ផ្សេងទៀតក្រៅ​ពី​ទទួល​យក​​លក្ខខណ្ឌរបស់​ពួក​ Chettiars។ ពួកគេត្រូវ​ទិញស្រូវពូជ និងជួលកម្លាំងពលកម្មសម្រាប់ធ្វើ​ស្រែ ប្រមូលផល និងសម្រាប់ជួសជុលភ្លឺស្រែ។


វាក្យសព្ទ

ប្រាក់៖ លុយ ជាកាក់​ ឬក្រដាសប្រាក់
Chettiars៖ ជាឋានៈនៅក្នុងការធ្វើជំនួញ កសិកម្ម និងជាម្ចាស់ដីនៅក្នុងតំបន់ឥណ្ឌាខាងត្បូង ជាពិសេសពិសេសនៅក្នុងរដ្ឋតាមីលណាឌូ និងខឺរាឡា។
ភ្លឺស្រែ៖ ទំនប់ដែលគេយកដីមកដាក់បែងចែកវាលស្រែ និងទប់ទឹកភ្លៀង។
មិនមានជម្រើសល្អ៖ ក្នុងលក្ខណៈមួយដែលធ្វើការវិនិច្ឆ័យមិនបានល្អ

ប្រភព៖ Cady, John Frank. 1958. A History of Modern Burma. Ithaca, NY, Cornell University Press.

ឯកសារ​មេរៀន ៦ - តារាងបញ្ជាក់ពីនិន្នាការនៃការទទួល​យក​ដី​ធ្លីធ្វើ​ជា​កម្ម​សិទិ្ធនៅ​ក្នុង​ស្រុកផលិតស្រូវភូមាចំ​នួន​១៣

ស្រុក​ផលិត​ស្រូវ​សំ​ខាន់​ៗ​ទាំង​ ១៣ ​នេះមានដូចជា Pegu, Tharrawaddy, Hanthawaddy, Insein, Prome, Bassein, Henzada, Myaungmya, Maubin, Pyapon, Thaton, Amherst និង Toungoo។ នៅឆ្នាំ១៩៣០ ពួក Chettiars មាន​គ្រប់គ្រងដីប្រមាណតែ ៦ ភាគរយនៃផ្ទៃដីដែល​បានកាន់កាប់ ប៉ុន្តែដល់​​ឆ្នាំ១៩៣៧ ភាគ​ហ៊ុន​របស់​ពួកគេ​ក៏​នៅ​បន្ដ​ឡើងរហូត​ដល់ ២៥ ភាគរយ។ នេះគឺ​ដោយ​សារ​ការធ្លាក់ចុះនៃ​តម្លៃនៃដី បន្ទាប់ពីតម្លៃ​គ្រាប់ធញ្ញជាតិលើពិភពលោកមាន​ការ​ស្រុត​ចុះ (នេះ​រាប់​ទាំង​កត្តា​ដែលស្រូវ​ និង​អង្ករ គឺ​ជា​ផលិត​ផល​នាំ​ចេញសំ​ខាន់​ជាង​គេ​បំ​ផុត​របស់​ប្រ​ទេស​ភូ​មា​នៅ​សម័យ​នោះ)​ ក្នុងអំឡុងពេល​មាន​វិ​បត្ដនៅ​ដើម​ឆ្នាំ១៩៣០។

វាក្យសព្ទ 	

Chettiars៖ ជាឋានៈនៅក្នុងការធ្វើជំនួញ កសិកម្ម និងជាម្ចាស់ដីនៅក្នុងតំបន់ឥណ្ឌាខាងត្បូង ជាពិសេសពិសេសនៅក្នុងរដ្ឋតាមីលណាឌូ និងខឺរាឡា។
ធ្លាក់ចុះ៖ ធ្លាក់ បែកបាក់។
[image: ]
ប្រភព៖ Cheng, Siok Hwa. 1965. ‘Land Tenure Problems in Burma, 1852 to 1940’. Journal of the Malaysian Branch of the Royal Asiatic Society 38 (1) (207), July, pp. 106-134.


ឯកសារ​ ៧ - ការពន្យល់របស់​ប្រវត្ដិវិទូ​អំ​ពី​អ្នក​ក្នុង​ស្រុកស្អប់ខ្ពើមពួក​អ្នក​រក​ស៊ីចងការប្រាក់ Chettiars
ទុក្ខព្រួយ​ចម្បងសម្រាប់​កសិករ​ភូមានៅប្រទេសភូមាក្រោម គឺ​ពួក​អ្នក​រក​ស៊ី​ចង​ការ​ប្រាក់ Chettiars។ ជា​ធម្ម​តា កំ​ណើន​ទំ​ហំដី​ស្រែ​ប្រចាំឆ្នាំមាន​ដើម​ចមមក​ពី​អ្នក​រក​ស៊ី​ចង​ការ​ប្រាក់​ឥណ្ឌា។ ប្រាក់កម្ចីត្រូវបានផ្ដល់​ឱ្យ​ដោយ​ពួក​ Chettiars ជា​មួយ​នឹង​អត្រា​ការ​ប្រាក់​ចាប់ពី ១៥ ទៅ ៣៦ ភាគរយក្នុងមួយឆ្នាំ។ នៅពេលបានចូលមក​ពាក់​ព័ន្ធ​ក្នុងរឿងបំណុលរួច​ហើយ​ មាន​កសិករតែ​មួយ​ចំ​នួនតូចតែ​​ប៉ុណ្ណោះ​ទេ ដែលអាចមាន​លទ្ធភាព​ដោះ​ខ្លួនឱ្យ​​ចេញ​ពី​បំ​ណុល​នោះ​បាន។ បន្ទាប់ពីពួក Chettiars មាន​ម្ចាស់ដី មន្រ្ដី​ប្រមូលពន្ធ និងអ្នកជំនួញចិន ដែលបានយកចំ​ណែក​របស់​ខ្លួន​ពីផល​ដំណាំ ចំ​ណែក​ឯកសិករ​វិញនៅ​សល់​នឹង​ខ្លួន​តែ​បន្ដិច​បន្ដួចស្ទើរ​តែ​មិន​គ្រប់គ្រាន់ដើម្បីចិញ្ចឹមគ្រួសាររបស់ពួកគេរហូតដល់ពេល​ប្រមូលផលលើក​ក្រោយ​ទៀត​។

ការស្អប់ខ្ទើម​ពួក Chettiars កាន់​តែ​ពេញ​និយម​​ និងកាន់តែខ្លាំងឡើងៗ ជាលទ្ធផលមកពីការប្តឹងរឹបអូសដី​ស្រែ​ដែល​ដាក់​បញ្ចាំ ដែល​ធ្វើ​ឱ្យ​មាន​វិបត្ដិ​ជា​ច្រើន​ឆ្នាំ អំឡុងពេលដែល​តម្លៃអង្ករបានធ្លាក់ចុះក្រោមតម្លៃផលិត។ ពេលពួក Chettiars ចាប់​ផ្ដើម​ប្រ​មូលប្រាក់កម្ចីរបស់ពួកគេមក​វិញ​ ហើយ​កសិករដែល​មិនអាចសងបំណុលបាន ក៏​ត្រូវ​ប្រគល់ដីរបស់ខ្លួន ពេលនោះ​សហគមន៍ Chettiar ក៏​បាន​ទទួល​បាន​ប័ណ្ណ​កម្ម​សិទិ្ធទាំង​ស្រុង គឺ​ពួក​គេ​មាន​សិទិ្ធ​កាន់​កាប់ដី​ស្រែ​ប្រ​មាណ​ជា ២.៥ លាន ហិចតា ស្មើនឹងមួយភាគបួននៃដី​ស្រែ​ទាំង​អស់​នៅក្នុងប្រទេសភូមាក្រោម។


វាក្យសព្ទ


Chettiars៖ ជាឋានៈនៅក្នុងការធ្វើជំនួញ កសិកម្ម និងជាម្ចាស់ដីនៅក្នុងតំបន់ឥណ្ឌាខាងត្បូង ជាពិសេសពិសេសនៅក្នុងរដ្ឋតាមីលណាឌូ និងខឺរាឡា។
ថ្ងៃកំណត់៖ អ្វីដែលជំពាក់ត្រូវសងបំណុលវិញ។
ដោះខ្លូន៖ ចេញពីស្ថានភាពអ្វីមួយ។
រឹបអូស៖ យកទ្រព្យសម្បត្តិមកកាន់កាប់នៅពេលដែលមិនមានលទ្ធភាពសងបំណុល
ការបារម្ភ៖ ការរអូរទាំ
ទុកព្រួយ៖ បារម្ភ ភាពតានតឹង
កំណើន៖ ការកើនឡើង
បញ្ចាំ៖ កិច្ចព្រមព្រៀងខ្ចីប្រាក់
ដើមចម (ពីដើម)៖ ចាប់ពីចំណុចចាប់ផ្ដើម

ប្រភព៖ Cady, John F. 1946. ‘Economic Development in Burma’. Far Eastern Survey, Vol. 15, No. 1 (Jan. 16, 1946), pp. 1-4. 


ឯកសារ​ ៨ - ការរៀបរាប់ពីម្ចាស់​ដី “អវត្ដ​មាន"
តាមក្បួនម្ចាស់ដី “អវត្តមាន” នេះបានធ្វើការ​ងារ​តិចតួចណាស់ក្នុងការកែលម្អដី ឬក្នុង​ការ​លើកទឹកចិត្តដល់កូន​បំ​ណុលឱ្យ​កែលម្អវិធីសាស្រ្តនៃការដាំដុះ។ នេះ​គឺជាករណីដែលម្ចាស់ដីជា​ជនបរទេសមិនមានបំណងដើម្បីរក្សាដីស្រែ​ទាំង​នេះ​យូរ​អង្វែង​ទេ ហើយ​ក៏​មិនបាន​​ចាប់​អា​រម្មណ៍​ទៅ​នឹង​ដី​ទាំង​នោះ​ដែរ គឺ​ពួក​គេ​គ្រាន់​តែ​ចង់​ជួលដី​ឱ្យ​បាន​ច្រើនបំ​ផុត​​តែ​ប៉ុណ្ណោះ ហើយដី​ទាំង​នោះវានៅតែជាកម្មសិទ្ធិរបស់ពួកគេដ៏​ដែល។

វាក្យសព្ទ
អវត្តមានម្ចាស់ដី៖ គ្មានម្ចាស់ដី អ្នកដែលគ្រប់គ្រងដី ប៉ុន្តែមិននៅ មិនប្រើប្រាស់ដី មិនសូវទៅមើលដីនោះ
អ្នកក្រៅ៖ ជនបរទេស
អ្នកជួយ៖ អ្នកដែលជួលដីពីម្ចាស់ដី

ប្រភព៖ Cheng, Siok Hwa. 1965. ‘Land Tenure Problems in Burma, 1852 to 1940’. Journal of the Malaysian Branch of the Royal Asiatic Society 38 (1) (207), July, pp. 106-134.

ឯកសារ​ ៩ - ការចូលរួមរបស់ពួកឥណ្ឌា Chettiar មុនឆ្នាំ១៨៨០
ពួក Chettiars គ្រប់​គ្រង​ធនាគារ និងធ្វើប្រតិបត្ដិការផ្ដល់​ប្រាក់​កម្ចី​យ៉ាង​ពេញ​ទំ​ហឹងនៅ​ទីក្រុងរ៉ង់ហ្គោន និងតំបន់ជុំវិញ។ បើទោះបីជាពួកគេបាន​ផ្ដល់​ហិរញ្ញប្បទាន​ដល់​ការងារ​កសិកម្មក៏​ដោយ ក៏​ជា​ការ​ផ្ដល់​ដោយ​ប្រយោលតាមរយៈការ​ផ្ដល់ប្រាក់កម្ចីដល់អ្នកចងការប្រាក់ក្នុង​ស្រុក ដែលយក​ទៅ​ចង​ការបន្ដ​ឱ្យ​កសិករ ដោយ​កំ​ណត់អត្រាការប្រាក់ខ្ពស់។ ពួក Chettiars ផ្តល់ឥណទានដោយផ្ទាល់ទៅឱ្យកសិករតែមួយក្រុមតូចទេ នៅពេលនោះ។ ការចូលរួមនៅ​មាន​កម្រិត​ទាបរបស់ Chettiar នៅក្នុងការពង្រីកទិន្នផល​កសិកម្មផ្ទុយគ្នា​ពី​ការប៉ាន់ស្មានមួយចំនួនដែលទាក់ទងនឹងតួនាទីសំខាន់របស់ពួកគេក្នុងការអភិវឌ្ឍរបស់ប្រទេសភូមា។
 

ប្រភព៖ Furnivall, John. 1938. Political Economy of Burma. Burma Book Club, Rangoon.

ឯកសារ​ ១០ - របៀប​នៃ​ការគ្រប់គ្រងរបស់អាណានិគមរបស់អង់គ្លេសដែល​បានជំរុញការអភិវឌ្ឍសេដ្ឋកិច្ចមុន​ឆ្នាំ១៨៨០

ជនជាតិអង់គ្លេសបានបញ្ចូល​ស្ថាប័នច្បាប់ និងនយោបាយឆ្ពោះទៅ​កាន់​សេដ្ឋកិច្ចមូលធន ហើយជួយ​ពង្រីក​ និង​កែ​លម្អដល់​វិស័យដឹកជញ្ជូន ផ្លូវ​ថ្នល់ កំ​ពង់​ផែ និងការងារសាធារណៈផ្សេងៗទៀត។ 
វិនិយោគិនឯកជនអង់គ្លេសបានកសាងម៉ាស៊ីនកែច្នៃអង្ករ ដែលបានធ្វើ​ឱ្យ​ការនាំចេញអង្ករពី​ភូមាកាន់​តែលេចធ្លោ ហើយ​ឈ្មួញអឺរ៉ុបក៏​បាន​ភ្ជាប់ទំ​នាក់​ទំនងជាមួយនឹងទីផ្សារនៅក្រៅប្រទេស។


វាក្យសព្ទ

កំពង់ផែ៖ ជញ្ជាំងដី ឬថ្មការពារទឹកជំនន់
លេចធ្លោ៖ សំខាន់

ប្រភព៖ Parrot, B.A. 1881. Report on the Settlement Operations in the Syriam Township, Hanthawaddy District, 1880-1881(Rangoon, i88i), ទំព័រ​ ៧។

លំហាត់ ១
លំហាត់៖ សរសេរពាក្យទាំងនេះចូលទៅក្នុងចំណុចចន្លោះនៅក្នុងអត្ថបទខាងក្រោម។  តើប្អូនអាចសិក្សាបានទេថាតើពាក្យការផ្ទេរសិទ្ធិដីធ្លីមានន័យយ៉ាងដូចម្ដេច?
 ​ទំនិញ		 ការធ្លាក់ចុះ		 ចំ​ណាក​ស្រុក		 ម្ចាស់ដី	
 នាំចេញ		 បាតុកម្ម		 ប្ដឹង​រឹប​អូស

សេចក្ដីផ្ដើម

ការមិនទទួលបានដីធ្លី ការពឹងផ្អែកលើទឹកភ្លឿង និងការខូចខាតដំណាំដោយសារសត្វល្អិតចង្រៃ និងគ្រោះធម្មជាតិ គឺជាប្រភពនៃភាពក្រីក្រ មុនពេលការចូលមកដល់របស់ពួកអាណានិគមអឺរ៉ុប។ ប៉ុន្តែសម័យអាណានិគមនិយម និងការចាប់ផ្ដើមឡើងនូវសេដ្ឋកិច្ចសាច់ប្រាក់ និងការប្ដូរទៅជាដាំដុះដំណាំសម្រាប់ ................. បានធ្វើឱ្យបញ្ហាកាន់តែមានភាពអាក្រក់ឡើងយ៉ាងខ្លាំង។ នៅចុងសតវត្សទី១៩ និង​ដើមទី​២០ ការអភិវឌ្ឍឧស្សាហកម្មស្រូវអង្ករបានគូសបញ្ជាក់អំពីរបៀបដែលសេដ្ឋកិច្ចរបស់តំបន់អាស៊ីអាគ្នេយ៍បានផ្លាស់ប្តូរតាំងពីសតវត្សមុនៗ។
ម្យ៉ាងតំបន់នេះនៅតែមានទំនាក់ទំនងល្អជាមួយនឹងពិភពលោក និងបានបង្ហាញពី​ការអភិវឌ្ឍសេដ្ឋកិច្ច និងសង្គមយ៉ាងខ្លាំង។ គេបាន​ធ្វើ​ការ​ដាំដុះស្រូវជាទ្រង់ទ្រាយធំសម្រាប់ការនាំចេញទៅកាន់តំបន់អាស៊ីអាគ្នេយ៍ ដែល​ចំ​នួនប្រជាជនកំ​ពុង​តែ​មាន​ការ​កើន​ឡើង​ជា​លំ​ដាប់។ នៅទូទាំងតំបន់គោលដៅជាពិសេសនៅលើដីគោក ដូច​ជា​នៅ​ប្រ​ទេសភូមា ថៃ និង​សហភាពឥណ្ឌូ​ចិនរបស់​បារាំង កសិករ​មួយ​ចំ​នួន​ធំ​បាន​នាំ​គ្នា​ត្រ​ឡប់​មក​ធ្វើ​ស្រែ​វិញ។ ពួកគេបាននាំ​គ្នា​ធ្វើ​………………………… ​ទាំង​ហ្វូងៗ​នៅ​ក្នុង​ប្រ​ទេស​ ដើម្បី​ធ្វើ​ដំ​ណើរ​ឆ្ពោះ​ទៅ​កាន់​តំបន់ ដែល​មាន​ស្រែ​ទើបតែ​បើក​ថ្មីៗ ឧទាហរណ៍ដូច​ជាតំបន់ដីសណ្ដទន្លេភូមាអ៊ីរ៉ាវ៉ាឌី ថៃ និងវៀតណាម ឆ្ពោះ​ទៅ​កាន់​ទន្លេមេគង្គនិងទន្លេក្រហម។
ម្យ៉ាងទៀតការកែច្នៃអង្ករ​អោយ​ទៅ​ជា .................. នាំចេញមួយនៅក្នុងតំបន់អាស៊ីអាគ្នេយ៍ក្រោមអាណានិគម នាចុងសតវត្សរ៍ទី១៩ និង​ដើមសតវត្សរ៍​ទី២០ បាន​នាំ​អោយ​មានផលវិបាកអវិជ្ជមានមួយ​ចំ​នួន ដូចជាបាន​ធ្វើ​អោយ​ការផ្ទេរសិទ្ធិដីធ្លី​នេះរីករាលដាលនៅក្នុងប្រទេសភូមា (សម័យបច្ចុប្បន្នជា​ប្រ​ទេសមីយ៉ាន់ម៉ា) កូសាំងស៊ីន (ភាគ​ខាង​ត្បូងនៃ​ប្រ​ទេស  ​វៀតណាមបច្ចុប្បន្ន) ប្រទេសហ្វីលីពីន ឥណ្ឌូនេស៊ី និងម៉ាឡេស៊ី។​
នៅក្នុងប្រទេសភូមាអ្នក​ចងការប្រាក់ឥណ្ឌា (Chettiars) ត្រូវបានគេស្អប់ ជាពិសេសនៅពេលតម្លៃអង្ករធ្លាក់ចុះ ក្នុងអំឡុង ..................... សេដ្ឋកិច្ចនៃឆ្នាំ១៩៣០ ហើយពួកគេបានចាប់ផ្តើម.................... យកដី ដែល​គ្រប់​គ្រង​ដោយជន​ជាតិ​ដើម​ភូមា នៅ​ពេលពួក​គេ​មិនអាចសងបំណុលរបស់ខ្លួន​បាន។ ជាលទ្ធផលពួក Chettiars បានធ្វើជាម្ចាស់ជិតមួយភាគបួននៃដីដាំដុះនៅភូមាក្រោម។​
កសិករភូមាឥឡូវនេះលែង​មាន​ដីជា​របស់​ខ្លួន​ផ្ទាល់​ទៀត​ហើយ ហើយ​ក៏​បាន​ក្លាយ​ទៅ​ជា “អ្នក​ជួល​ដីគេ” ដើម្បី​ធ្វើ​ស្រែ​ទៅ​វិញ។ អ្នកចងការប្រាក់ទាំងនេះក៍​បាន​ក្លាយទៅ​ជា “​ម្ចាស់​ដី​អវត្ដ​មាន” គឺ​មិន​ដូច​ជា ​.............. កាល​ពី​មុន​ទៀត​ទេ ដោយពួកគេមិនបានរស់នៅឯស្រុក​ស្រែទេ គឺ​ពួក​គេគ្រាន់តែបានទាញយកប្រាក់ចំណូលពីការជួលដីទាំង​នោះ​តែ​ប៉ុណ្ណោះ។ នៅឆ្នាំ១៩៣៩  ដីដាំដុះ ៥៩% នៅក្នុងប្រទេសភូមាក្រោមត្រូវបានជួលទៅអោយអ្នក​គ្មានដី នេះ​បាន​បង្ហាញភាពធ្ងន់ធ្ងរនៃការផ្ទេរសិទ្ធិដីធ្លីនៅក្នុងប្រទេសភូមា។
បញ្ហាផ្ទេរសិទ្ធិដីធ្លីក៏​បាន​រីក​សាយ​ភាយទៅ​ជា​បញ្ហា​សង្គមនៅ​ក្នុង​ប្រ​ទេស​ភូមា ហើយ​ក៏​បាន​ឈាន​ដល់​កម្រិតកំ​ពូល ដែលនាំ​អោយ ​.................... ប្រឆាំងឥណ្ឌាបានផ្ទុះឡើងនៅក្នុងប្រទេសភូមាក្រោម។​
ទោះយ៉ាងណា តើ​គួរ​តែស្តីបន្ទោសអោយ​ពួកឥណ្ឌា Chettiars ឬមាន​កត្តាផ្សេង​ទៀត​ដែលនាំអោយ​មាន​ការ​ផ្លាស់​ប្ដូរសេដ្ឋកិច្ច ដូចជាប្រាក់បំណុល និងការបាត់បង់ដីធ្លី?
ចូរ​ស្វែងយល់បន្ថែមពីឯកសារ ដែលបានបង្ហាញ និងសកម្មភាពលំ​ហាត់​សម្ដែង​តួ​នៅ​ក្នុងមេរៀននេះ។




លំហាត់ ២៖ ចំណុចត្រួតពិនិត្យឡើងវិញ
	ចំ​ណុចត្រួតពិនិត្យឡើង​វិញ

	៣
	ចំណុចថ្មីដែលខ្ញុំបានសិក្សាថ្ងៃនេះ 



	២
	ចំណុចដែលខ្ញុំចាប់អារម្មណ៍


	១
	ចម្ងល់ដែលខ្ញុំនៅតែមាន




លំហាត់ ៣៖ ប័ណ្ណសម្រាប់លំ​ហាត់​សម្ដែង​តួទី ១
តួទី១៖ អ្នកត្រូវ​សម្ដែងជាកសិករធ្វើ​ស្រែ​នៅប្រទេសភូមា។
· អ្នកកំពុងគិតគូរពីគម្រោង​ធ្វើ​ស្រែខ្នាតធំមួយ ដោយសារតែអង្ករកំ​ពុង​ឡើង​ថ្លៃ។
· អ្នកត្រូវការលុយបន្ថែមទៀតដើម្បីទិញដីស្រែបន្ថែម។ កសិករ​ដ៏​ទៃទៀត ក៏​កំ​ពុងប្រឹង​ពង្រីកដី​ស្រែ​របស់​ខ្លួន​ដែរ ដូច្នេះដី​ស្រែ​ក៏​កំ​ពុង​ឡើងថ្លៃ។
· អ្នកក៏​ត្រូវការពូជ ជី សម្ភារៈ​កសិកម្ម និងកម្លាំង​ពល​កម្ម។
· អ្នកក៏​ត្រូវចំណាយលើគ្រួសាររបស់​អ្នក ឧទាហរណ៍មាន​ដូច​ជា​អា​ពាហ៍​ពិ​ពាហ៍ ពិធីបុណ្យសព)។
· អ្នកនឹងខ្ចីលុយពីពួក Chettiar ក្នុងស្រុក ហើយអ្នកនឹងត្រូវយកប្លង់ដីទៅដាក់បញ្ចាំ។ ប្រសិនបើអ្នកមិនអាចសងប្រាក់កម្ចីនោះបាន អ្នកនឹងត្រូវប្រគល់ប័ណ្ណកម្មសិទិ្ធដីរបស់អ្នកទៅអោយពួក Chettiar។
· អ្នកដឹងថានេះវាជាហានិភ័យមួយ ប៉ុន្ដែប្រាក់កម្រៃដែលអ្នកនឹងទទួលបានពីការលក់ស្រូវចេញ បានធ្វើអោយអ្នកគួរតែប្រថុយក្នុងរឿងនេះ។ 

តួទី២ ៖ អ្នកគឺជាឥណ្ឌា Chettiar រក​ស៊ីចងការប្រាក់នៅក្នុងប្រទេសភូមា​។ 
· អ្នកធ្លាប់គ្រប់គ្រងធនាគារ និងជាអ្នករកស៊ីចងការប្រាក់ដ៏ធំមួយទៅទីក្រុងរ៉ង់ហ្គោន និងតំបន់ក្បែរនោះ។
· អ្នកផ្តល់ហិរញ្ញប្បទានដល់ការងារកសិកម្មដោយប្រយោល តាមរយៈប្រាក់ កម្ចីដល់អ្នកចងការប្រាក់ក្នុងស្រុក ដែលយកទៅចងការបន្ដអោយកសិករ ដោយកំណត់អត្រាការប្រាក់ខ្ពស់។ អ្នកផ្តល់ប្រាក់កម្ចីអោយទៅកសិករដោយផ្ទាល់តែមួយចំនួនតូចតែប៉ុណ្ណោះ។
· របបអាណានិគមរបស់អង់គ្លេសបានបញ្ជូលប្រព័ន្ធថ្មីសម្រាប់គ្រប់គ្រងកាន់កាប់ដីធ្លី (ច្បាប់ស្ដីពីកម្មសិទ្ធិដីធ្លី)។
· ច្បាប់ថ្មីនេះ ជួយឱ្យកសិករអាចយកប្លង់ដីរបស់ខ្លួនទៅដាក់បញ្ចាំដើម្បីទទួលបានប្រាក់កម្ចីដោយសុវត្ថិភាពពីអ្នករកស៊ីចងការប្រាក់​។
· ដោយតម្រូវការអង្ករពីភូមាចេះតែកើនឡើងជាលំដាប់ ចំនួនកសិករដែលស្វែងរកប្រាក់កម្ចីក៏មានចំនួនកាន់តែច្រើនឡើង ក្នុងគោលបំណងដើម្បីពង្រីកដីស្រែរបស់ពួកគេ ដូចនេះអ្នកក៏ត្រូវពង្រីកប្រតិបត្តិការរបស់អ្នកក្នុងទីក្រុងរ៉ង់ហ្គោន តំបន់ជិតខាង និងរហូតដល់តំបន់ជនបទ។















លំហាត់ ៤៖  ប័ណ្ណ​សម្រាប់លំ​ហាត់​សម្ដែង​តួទី  ២




តួអង្គ ខ៖  អ្នកគឺជាមន្ត្រីរដ្ឋាភិបាលមួយរូប​របស់ប្រទេសអង់គ្លេស

· អ្នកត្រូវបានប្រឆាំងទៅនឹងច្បាប់ដែល​រឹតបន្តឹងការផ្ទេរកម្ម​សិទ្ធិដីធ្លី។
· អ្នកជឿថាច្បាប់នោះគឺជាបន្ទុកធ្ងន់ណាស់ចំ​ពោះ​ក្បាលម៉ាស៊ីនរដ្ឋបាលអង់គ្លេស។ អ្នកមានការបារម្ភថាមន្ត្រីរដ្ឋាភិបាលនៅក្នុងប្រទេសភូមា នឹងមិនអាចគ្រប់គ្រងការងារដ៏ធំមួយនៃករណីរបស់ប្រជាជនម្នាក់បានទេ។

តួអង្គ ក៖​  អ្នកគឺជាមន្ត្រីរដ្ឋាភិបាលអាណានិគមរបស់អង់គ្លេសមួយរូបនៅក្នុងប្រទេសភូមា។

· អ្នកកំពុងព្រួយបារម្ភអំពីការបាត់បង់ដីស្រែ [ជាបន្ដបន្ទាប់] ពីដៃកសិករ ទៅជាកម្មសិទិ្ធរបស់អ្នកដែលមិនធ្វើស្រែទៅវិញ។
· អ្នកជឿថាត្រូវតែមានច្បាប់ដើម្បីរឹតបន្តឹងការផ្ទេរកម្មសិទ្ធិដីធ្លី។
· នេះគឺដោយសារអ្នកដែលមិនធ្វើស្រែមួយចំនួនមិនមែនមានដើមកំណើតនៅក្នុងប្រទេសភូមានោះទេ ប្រាក់ដែលបានមកពីអាជីវកម្មក្នុងការជួលដី “គឺបង្វិលវិញ” (ផ្ញើត្រឡប់ទៅកាន់ប្រទេសកំណើតរបស់ពួកគេវិញ) ជារៀងរាល់ឆ្នាំ។











តួអង្គ ឃ៖  អ្នកគឺជាម្ចាស់ដីនៅភូមាមួយ​រូប។
· អ្នកបានរកស៊ីចងការប្រាក់ និងបាន​ក្លាយជា​ម្ចាស់ដីតាមរយៈសកម្មភាពរកស៊ីចងការប្រាក់នេះ។
· អ្នកប្រឆាំងនឹងច្បាប់ដើម្បីរឹតបន្តឹងការផ្ទេរសិទ្ធិដីធ្លី
· អ្នកមានការព្រួយបារម្ភថាប្រសិនបើច្បាប់បែបនេះត្រូវបានអនុម័តជាផ្លូវការ នោះគេលែងអាចយកដីទាំងនោះមកបញ្ចាំ ដើម្បីទទួលប្រាក់កម្ចីទៀតហើយ​។ ហើយប្រសិនបើអ្នកខ្ចីមិនមានប្រាក់សងវិញ អ្នកអាចរឹបអូសបាន (យកដីរបស់ពួកគេ) ម្យ៉ាងទៀតការផ្តល់ប្រាក់កម្ចីជាទ្រង់ទ្រាយតូច​ៗមានចំនួនច្រើនដូចនោះ វានឹងមានហានិភ័យកាន់តែធំ។
· ប្រសិនបើច្បាប់នេះចូលជាធរមាន  អ្នកមិនអាចរឹបអូសបានទេ ។ ប្រាក់ដែលឱ្យពួកគេខ្ចីនឹងធ្វើឡើងក្នុងចំនួនតិច តែមានហានិភ័យខ្ពស់។ ប្រសិនបើអ្នកខ្ចីមិនសងប្រាក់អ្នក អ្នកនឹងមិនទទួលបានអ្វីទាំងអស់​។


តួអង្គ គ៖ អ្នកគឺជាអ្នកជំនួញអឺរ៉ុបនៅប្រទេសភូមា។

· អ្នកគ្រប់គ្រងរោងម៉ាស៊ីនកិនស្រូវធ្វើពាណិជ្ជកម្មនាំ អង្ករចេញ និងនាំក្រណាត់ចូល។
· មានការប៉ុនប៉ងបង្កើតច្បាប់ដើម្បីរឹតបន្តឹងការផ្ទេរកម្មសិទ្ធិដីធ្លី។
· អ្នកមានការព្រួយបារម្ភថាប្រសិនបើកសិករមិនអាចខ្ចីលុយបានច្រើន ពួកគេអាចនឹងទុកដីស្រែអោយនៅចោលទំនេរ ដោយសារតែពួកគេមិនអាចទិញឧបករណ៍យកមកប្រើប្រាស់ និងសម្រាប់ជួលកម្លាំងពលកម្ម។
· ការនេះនឹងប៉ះពាល់ដល់អាជីវកម្មអង្កររបស់អ្នក។ពាណិជ្ជកម្មក្រណាត់របស់អ្នកនឹងត្រូវរងនូវផលប៉ះពាល់ ដោយសារតែកសិករគ្មានលទ្ធភាពទិញ ហើយអំណាចរបស់កសិករក៏បានចុះខ្សោយ។















[bookmark: _GoBack]លំហាត់ ៥៖ ការផ្ទេរកម្មសិទិ្ធដីធ្លីនៅក្នុងប្រទេសភូមា៖ តើគួរតែស្តីបន្ទោសអោយពួកឥណ្ឌា Chettiars ដែរឬទេ?

លំហាត់ ៦៖ ពង្រឹងការ​យល់​ដឹង​តាម​រយៈដ្យាក្រាម Icebergលំ​ហាត់​សម្ដែងតួទី ២៖
រដ្ឋាភិបាលអាណានិគមអង់គ្លេសកំពុងពិចារណាអំ​ពី​ច្បាប់រឹតបន្តឹងការផ្ទេរសិទ្ធិដីធ្លី។ 
	អ្នកគឺជាតួអង្គម្នាក់ក្នុងចំណោមតួអង្គសម្ដែងទាំងបួន៖ មន្រ្តីរដ្ឋាភិបាលអាណានិគមអង់គ្លេសពីររូប ពាណិជ្ជករអឺរ៉ុបមួយរូប និងម្ចាស់ដីភូមាមួយរូប។ 
ពន្យល់អំពីទស្សនៈរបស់អ្នកចំពោះច្បាប់ស្ដីពីការផ្ទេរសិទ្ធិដីធ្លីនេះទៅកាន់តួអង្គបីរូបផ្សេងទៀតនៅក្នុងក្រុម។
	តើពួកគេយល់ស្រប ឬមិនយល់ស្របជាមួយអ្នក? ហេតុអ្វី? តើទស្សនៈរបស់គេមានអ្វីខុសពីអ្នក? ត្រូវកត់ត្រាថាតើនរណាយល់ស្រប/មិនយល់ស្របជាមួយអ្នក និងមូលហេតុ​។


លំ​ហាត់​សម្ដែងតួទី ១៖
អ្នកមានឱកាសសម្ភាស​ន៍កសិករភូមា និងអ្នក​រក​ស៊ី​ចង​ការ​ប្រាក់ Chettiar។​ តើអ្វីទៅជាសំ​ណួរ​ដែលអ្នកចង់សួរ ដើម្បីអោយ​អ្នក ​យល់​កាន់តែ​ច្បាស់បន្ថែមទៀតអំពីបញ្ហានៃការផ្ទេរ​កម្ម​សិទិ្ធដី​ធ្លី​នៅប្រទេសភូមា? ចូរ​សរសេរសំ​ណួររបស់​អ្នក និងចម្លើយ​របស់​ពួកគេដាក់​ក្នុងចន្លោះខាងក្រោម។​



ជាធម្មតាវាមានមូលហេតុជាច្រើនមុន​នឹង​នាំ​អោយលេច​ចេញ​ជា​បាតុភូតមួយ (ព្រឹត្តិការណ៍ដែលយើងចង់ពន្យល់)។ អ្វីដែលអ្នកឃើញនៅខាងលើទឹកគឺគ្រាន់តែជាចុងតូច​នៃ​បញ្ហាដ៏ធំនោះ។ តែជាញឹកញាប់បញ្ហា​ដែលធំស្ថិត​នៅ​ក្រោម​ផ្ទៃទឹក ឯណោះទៅ​វិញ​ទេ ដែលអាចជាការលំបាកក្នុងការមើលឃើញវាភា្លម​ៗ។ ដោយផ្អែកលើឯកសារ​ និងការទទួលបានព័ត៌​មាន​តាម​រយៈលំ​ហាត់​សម្ដែងតួ ចូរបំពេញដ្យាក្រាមផ្ទាំងទឹកកក (Iceberg) ខាង​ក្រោម និងធ្វើ​ការ​សម្រេចចិត្តថា​តើពួក​ឥណ្ឌា Chettiars គួរ​តែ​ត្រូវបានស្តីបន្ទោសចំពោះការផ្ទេរសិទ្ធិដីធ្លីនៅភូមាដែរ ឬទេ។ការអភិវឌ្ឍឧស្សាហកម្មនាំចេញនៅអាស៊ីអាគ្នេយ៍​៖



[image: http://2012books.lardbucket.org/books/communication-for-business-success/section_07/c198e4ba32e8acc1e228e73c32f4a676.jpg]ការផ្ទេរ​កម្ម​សិទិ្ធដីធ្លីបានបង្កើតបញ្ហាសង្គមក្នុង
ប្រ​ទេស​ភូមា​ ដែលឈានដល់​កម្រិតកំពូលក្នុងអំឡុងពេលមានវិបត្ដិយ៉ាង​ធំ (ពីឆ្នាំ ១៩២៩ ដល់ឆ្នាំ១៩៣៩) នៅពេលដែលបាតុកម្មប្រឆាំងឥណ្ឌាបានផ្ទុះឡើងនៅក្នុងប្រទេសភូមាក្រោម។





ការអភិវឌ្ឍឧស្សាហកម្មស្រូវ​អង្ករនៅប្រទេស​ភូមា​នា​ចុងសតវត្សទី១៩ និង​ដើម​ទី២០៖ 

ការឆ្លើយតបរបស់​កសិករភូ​មាទៅនឹងការអភិវឌ្ឍឧស្សាហកម្មស្រូវអង្ករនេះ៖




តួនាទីរបស់ Chettiars ៖


តួអង្គ​ពាក់ព័ន្ធផ្សេង​ទៀត ៖



លំហាត់ ៧៖ ការគិតពិចារណា

ចូរសរសេររបាយការណ៍អំពីអ្វីដែលប្អូនបានសិក្សាអំពីការផ្ទេរសិទ្ធិដីធ្លីនៅក្នុងប្រទេសភូមា។ សូមប្រើប្រាស់សំណួរខាងក្រោមសម្រាប់ជាការសណែនាំ៖
 
· តើអ្នកបានយល់អ្វីខ្លះបន្ទាប់ពីបានបំពេញដ្យាក្រាមផ្ទាំងទឹកកកហើយ? 
· នៅចំណុចមូលហេតុដែលបានរៀបរាប់នៅក្នុងផ្នែកមើលមិនសូវឃើញ តើអ្នកគិតថាចំណុចមួយ ឬពីរណាមួយដែលមានសារៈសំខាន់បំផុត? ព្រោះអ្វី?
· តើព័ត៌មាននៅក្នុងផ្ទាំងទឹកកកជួយឱ្យអ្នកយល់ដឹងអំពីពិភពលោកអ្នកដែលអ្នករស់នៅសព្វថ្ងៃយ៉ាងដូចម្ដេច?

